
· Araba dipotšišo tše PEDI fela, e lego potšišo e TEE ye telele le e TEE ya dikarabo tše kopana go tšwa dipukung tše di fapanego.

· Baithuti ba tla okeletšwa meputso ge ba ala, le go ngwala ditaba ka bothakga.




KAROLO A

POTŠIŠO 1

PADI


Araba potšišo e TEE ya dikarabo tše telele le e TEE ya dikarabo tše kopana go tšwa dipukung tše di fapanego.


NNETE FELA – M.A. KEKANA


1.1 Araba dipotšišo tše di latelago.

1.1.1
Ba maatla ba kgonwa ka maano.  Masindikheithi a be a le maatla ge 

a bapetšwa le Ariel Meso wa mogaši, fela Ariel o ile a fetša a ba 


išitše ntloleswiswi.  Kgonthišiša se ka go ahlaahla dithulano gare ga 

Ariel, Bubbles le Masindikheithi.

1.1.2 
Hlompha tatago le mmago gore o tle o be le mahlatse.  Go leka go 
phaela nnete ye thoko ke go thulana le bona.  Na Karabo ga se a 
iphetla molala?  Tšweletša moko wa taba ye ka go bontšha ka moo 
Karabo a swabišitšego tatagwe le ka mo tatagwe a mo ahlotšego ka 
gona.


(20)

(10)


1.1.3
Sehlwa/sehloa ke karolo ya thulaganyo mo ditiragalo di 



gagamalago.  Di ka se sa kgona go boela mo di thomilego.  Go a 


kgaoga, mongwe le mongwe o buna moputso wa dikudumela tša 


gagwe.  Fahlela se ka go tšweletša ka mo Bubbles a utolletšego Ariel 

nnete mafelelong.
(10)

[40]

GOBA


1.2
Bala ditsopolwa tše di latelago ka tlhokomelo gore o tle o kgone go araba 
dipotšišo.



Setsopolwa A


Karabo o hweditše ba mo letetše ge a boa thapama, rragwe le Mabusha.  Ba lauma kotsi ka mahlong a bona, difahlego di šorofetše bjalo ka mabitla.  Karabo o rile go ba lebelela gatee a tseba gore go senyegile.  Gomme go na le gore a tšhoge a kwa a thatafa le yena, a tsenwa ke setetenene sa gore a go tle se se tlago – a ka se katakate yena.  O be a le bjalo Karabo, ge a tenegile o be a sa laolege le go tšhošetšega, e bile a sa kgathale.

Mabusha lebakeng le o ile a mo hlaba ka mahlo a a nago le marumo ka gare a re:  “Nke o hlatholle gore o tseba bjang sephiri se sa rena monna.  Ke se re ratago go se tseba go wena sa pele, mme o hlokomele, re nyaka nnete fela, ga re bapale.”




1.2.1
Ke ka lebaka la eng Karabo a be a letetšwe?

1.2.2
Hlaloša ka boripana ka moo Karabo a utolotšego sephiri sa 


Masendikheithi.

1.2.3 
Karabo o be a selekilwe ke eng ge a tla ngwala ka sephiri.
(2)

(6)

(2)


Setsopolwa B


“Ruri.  O utolotše gore Mokaba le Mello mantšiboa a mangwe le a mangwe ba ya ngwakong wo mongwe kua bodikela mafelelong a motse mmileng wa Mokwele.  Ke nyaka go thuša tate, ke nyaka go ba ja leonyane banna bale gosasa.  Kgopelo ya ka ke gore a o ka se sepele le nna?”  A tsošetša mahlo a boleta go Ariel.




1.2.4 
Na ke nnete se Bubbles a se bolelago ge a re banna ba ba kopana 
mmileng wa Mokwele?  Fahlela karabo ya gago.

1.2.5 
Ke ka lebaka la eng Bubbles a be a gogela Ariel mmileng wa 
Mokwele?


1.2.6
Sefatanaga se Ariel le Bubbles ba bego ba se šomiša go ya mmileng 

wa Mokwele e be e le sa mohuta ofe?
(2)

(2)

(2)

1.2.7 
Bubbles o be a hweditše kae sefatanaga?

1.2.8 
Ke ka lebaka la eng Bubbles a ile a tšea sethunya ge ba tloga gae?

1.2.9 
Laodiša ka boripana tiragalo ya mmileng wa Mokwele.
(2)

(2)

(6)


Setsopolwa C


“Bubbles, o ntshwarele.  O ntshwarele ngwanaka ge ke go tsentšhitše ka gare ga matšhokgohla a a ditaba le mathata.  O botše le Karabo gore ke rile a ntshwarele.  Molato ke wa ka ge bobedi bja lena le feletše boemong bjo bobe ka tsela ye.”

Mabusha o be a eme mojako a mo lebeletše ka lehloyo.  O be a ekwa a lapile ka bohlanogi bja batho ba ba ga Noko.  Ke ka bona ge lehono sindikheithi e le kotsing ya go senolwa.  Ke ka bona ge morwa wa gagwe a lahlegetšwe ke bophelo, gobane ge nkabe e se bona ba thoma bohlanogi bjo bja bona dilo di ka be di sa sepela gabotse, mme le Kwena a phela.  O be a šišingwa Noko gakaakang lebakeng le ge a mo lebeletše.  Monwana wa gagwe o be o hlohlonwa ke go retha sethunya seo se thuntšhe.  Fela o ile a dikadika motsotso.





1.2.10
Karabo yo go bolelwago ka yena o be a le kae nakong yeo?

1.2.11
Mabusha o be a lapišitšwe ke bohlanogi bofe bja ba ga Noko?  


Fahlela karabo ya gago.

1.2.12
Lapeng la gaMabusha go be go itokišetšwa eng nakong yeo?

1.2.13
Hlaloša ka boripana se Mabusha a bego a se tletše lapeng la Noko 

tšatšing leo.

1.2.14
Mabusha o be a ile kae ge Noko a tla hwetša sebaka sa go letša 


mogala?
(2)

(4)

(2)

(4)

(2)

POTŠIŠO 2

DIKANEGELOKOPANA


GO TSEBA MANG? – H.H RAMOKGOPA


2.1
Araba dipotšišo tše di latelago.



2.1.1
Tlalo la motho ga le bapolelwe fase ke molaetša wo re o hwetšago 

kanegelokopaneng ya thipa e tšwile morabeng.  Kgonthišiša se ka 

go bontšha ditiro tša boRameriri le pheletšo ya bona. 
(20)

2.1.2
Anke o re alele dimelo tša baanegwa ba ba latelago:

(a) Tompane Thobedi (T.T)



(b)
Rameriri
(10)

(10)

[40]

GOBA


2.2
Bala ditsopolwa tše di latelago ka tlhokomelo gore o tle o kgone go araba 
dipotšišo.



Setsopolwa A


Ka bošego bjo bongwe ge a dutše a le tee bjalo gwa tsena masogana a mane, ba mo dumediša.  Yo mongwe wa bona ke a bona e be e le yena nkgwete ya bona, moisa wa mahlo a makhwibidu wa meriri ya matlokololo yeo e bonalago gabotse gore e sa le e kamiwa ngwagola, a re:  “Moraba o kae?”




2.2.1 
Mathaka a a be a nyakelang Moraba?

2.2.2 
Moraba yena o be a ile kae nakong yeo?

2.2.3 
Go diregile eng ka T.T gona moo?

2.2.4 
Ke eng se se ilego sa gomiša T.T ge a be a leka go yo nyaka thušo 
ga MmaneMmaphuti?

2.2.5 
Go se se diragaletšego T.T, le se se bego se tla diragalela Moraba, o 
bona se sekaone e le sefe?  Fahlela karabo ya gago.

2.2.6 
Hlaloša ka boripana pheletšo ya sehlopha sa boRameriri.

2.2.7 
Na e ka ba go na le se o ithutilego sona mo kanegelokopaneng ye?  
Hlaloša ka boripana.
(2)

(1)

(2)

(2)

(2)

(2)

(4)


Setsopolwa B


Ge MmaSefolo a sa dutše gona fao lapeng, gwa tšwelela monna yo mongwe a swere lekokoko le dikobjana tša Albertina, a fihla a di bea pele ga mosadi yoo wa gaSefolo.

“Fh!  Mong wa dikobo o kae?  Ngwanaka o kae batho?”

Monna yola Ratšhidi a no dula fao a sa bolele selo, le yena a gakanegile gore o tlo hlalošetša mosadi yo eng, bjang, ka gobane ga a bona selo, o no kwa ka bana ge ba mmotša, le gona Sefolo ga a bonale ka mo gae.  A re:  “Na Sefolo o kae?”





2.2.8
Mmasefolo o tsebile bjang gore Albertina o nyametše?

2.2.9
Albertina o nyametše bjang?


2.2.10
Hlaloša tiragalo ya semaka ye e ilego ya direga lapeng la Sefolo 


morago ga go nyamelela ga Albertina.
(2)

(2)

(2)

2.2.11 
Ba gaSefolo ba ile ba tšea magato afe go nyakišiša taba yeo?


2.2.12
Ka boripana re botše gore wena ge o be o le Sefolo o be o tla tšea 

magato afe?
(2)

(2)


Setsopolwa C


Mmereki:  “Ruri ga re tsebe ka gobane re dio kwa ge a re ‘aina!’ ge re mo kitimela 
mola ya ba o wele fase a swere mo mpeng.  Ra apola gempe ye ya gagwe 
ra se bone selo, fela yena a re o kwa bohloko bjo bogolo kudu.  Ke gona 
ge o bona ba mo rwalela gona kua ngwakong, le letladima ga le bonale mo 
kgomo e mo ragilego gona.”





2.2.13
Ke mang yo a rwalelwago ngwakong?

2.2.14
Ke ka lebaka le eng monna yo a rwalelwa bookelong?

2.2.15
MmaSerwadi o be a tlile go dira eng polaseng ya Morena Feus?

2.2.16
Hlaloša ka boripana tiragalo ya go tloga ngwakong wa Morena Feus 

go fihla bookelong.

2.2.17 
Go ya ka polelo ya Saki, Morena Feus ke motho wa mohuta mang?  
Hlaloša ka boripana.

2.2.18 
Dingaka di re Morena Feus o bolailwe ke eng?
(1)

(2)

(2)

(4)

(4)

(2)


[40]

POTŠIŠO 3

PAPADI

TERAMA


A MO SWINA NGWANANA’ THAKAN – M.S. SERUDU

3.1
Araba dipotšišo tše di latelago.


3.1.1
Swele ga e hole selo, sa yona ke go bušetša motho morago.  


Sekaseka morero wa terama/papadi ye ka go laetša manganga le go 

gana dikeletšo ga Lekope.
(20)

3.1.2
Ba lapa la boMmatlala ke balwantšhi papading ye.  Ka go sekaseka 

dimelo tša bona tšweletša kgonthe ya taba ye o gatelele ka go tšama 

o tsopolatsopola ditiragalo tša Mmatlala le Pebetse.

3.1.3
Lebitla la mosadi ke bogadi.  Bontšha kgonthe ya taba ye ka go 


laetša ka moo Mologadi a ilego a kgotlelela meleko ya Lekope.


(10)

(10)

[40]

GOBA


3.2
Bala ditsopolwa tše di latelago ka šedi gore o tle o kgone go araba dipotšišo 
tše di di latelago.



Setsopolwa A


Matonya:
(O lebeletše Mologadi ka mahlong):  A ke re o di kwele, mosadi?

Mologadi:
(Ka bodutwana):  Ke di kwele, Tate.

Matonya:
Ditaba tša gago di befile.  Monna wa gago o lešitšwe.  Ngwanenyana yo o 
rego o fela o ekwa gore o mo nametša sefatanaga sa gago, o nyaka 
lehumo le la lena.  Le gona o tloga a fadile e le ruri.

Mologadi:
(Ka go itšhokiša):  Bjale o ka se leke go sokolla pelo ya monna yo, mong 
wa ka?




Matonya:
Ke tla leka, fela ka ge ke boletše, o tloga a fahletše kudu le gona o mo 
lešitše moratišo wo bogale kudu.

Mologadi:
(O ntšhitše mahlo):  Leka hle!  Leka re mpe re palelwe re lekile.

Matonya:
Le ge nka leka, khutšo yona ka gae ga ke bone e tla hlwa e eba gona.  
Ga ke nyake go go utela selo goba ke tšee kgomo ya gago ka bofora.  
Ditlhako tša ka di re se se ilego se ile, magatsa’ kgoši tšeetšwe ditšwaro!




3.2.1 
Na Mologadi o be a ile go dira eng ga Matonya?

3.2.2 
Matonya yena o re bothata ke eng?

3.2.3 
Matonya o ile a leka go thuša Mologadi ka tsela efe?

3.2.4 
Re kwa gore taba ya Mologadi ya go ya go Matonya e ile ya befediša 
Lekope, na o be a e kwele kae?

3.2.5 
Ke mang yo a bego a ferehla khutšo ya ka ga Mologadi?
(2)

(2)

(2)

(2)

(2)


Setsopolwa B


Mokalabi:   (O lebeletše Mmatlala ka mahlong):  Ke nyakile go hwela nageng,


  Moratiwa!

Mmatlala:  O bolawa keng?

Mokalabi:   O re ke bolawa keng?  Gape mo re bego re phela gona e be e 
  
  le ga boselakatswati.  Motho o be a leboga ge a ipona a sa 


  phela letšatši ge le hlaba.

Mmatlala:   (O maketše):  Nna ke be ke re le be le ipshina le ikhuditše 

  
  mahufana a selegae a mono le itiša le ikgoroša.


Mokalabi:   Na ntlo ya monna yo mongwe e na le boroko?

Mmatlala:   Moo gona!  Phukubje ya sela moedi ke mpšane.  (Setu).  Bjale gona nka 
  se sa go dumela go ntlogela.  O tla ba wa ka go ya go ile.  Re tla


  kgaogantšhwa ke lehu!

Mokalabi:   (O mo lebeletše):  O bolela bjang?  O reng o re re tla kgaogantšhwa ke 
  lehu?

Mmatlala:   (O maketše):  Ao, Rato, kgane ga o sa nthata?

Mokalabi:   Go go rata gona ke a go rata.  Ke go bona le dipoko.  Fela o swanetše go 
  elelwa dilo tše pedi:  Sa mathomo ga se ka tlela ruri mo gae.  Sa bobedi, 
  motho a ka se kgone go tšea dikano tše pedi mo bophelong bja gagwe.




3.2.6 
Mokalabi yo ke mang?

3.2.7 
Mokalabi o ra go reng ge a re Mmatlala a ka se kgone go tšea dikano 
tše pedi mo bophelong.

3.2.8 
Mmatlala ge a tla fihla Hoteleng ya Majasagagwe o be a boditše 
Lekope gore o ya kae?

3.2.9 
Ke dilo dife tše THARO tšeo Mmatlala a rego Lekope o mo diretše 
tšona?

3.2.10 
Laodiša maano ao Makalabi a a filego Mmatlala go phuhlamiša 
kgwebo ya Lekope.
(2)

(2)

(2)

(6)

(6)


Setsopolwa C


Lekope:
(O a ngunanguna):  Ngwanenyana yo ke gore o nyaka go dirang?  O tšere 
koloi ya ka mo maabane a re o yo dira meriri yeo ya bona eupša le bjale 
o sa ile.  O robetše ga mang?  O thomile go ntša direthe.  Ke tla mo ntšha 
mahlajana ga a ntsebe.  Yena le mmagwe ba be ba topa tša fase bjale ke 
ba hlatswitše ba rata go keta ka nna diketo.  Dikgofanyana tše di 
ikemišeditše go phela ka madi a batho.  O tla ntshela ke le kota.  Ge a fihla 
mo ke tla mo tšhela maphusese, ga a ntsebe gabotse.  O re ga ke bone ge 
a tšea tšhelete ya ka a efa mmagwe.  (Go kokota motho, o tsoša hlogo).  
Ke mang yena yo a ntsogelelago ka leselaphutiana?  (Mmatlala o a tsena, 
Lekope o a emelela o a mo lekola).  Molotšana tena, o tšwa kae?  O 
robetše kae?  Sehlephišantepa tena, lehono o tla ntseba gabotse!




3.2.11 
Mmatlala o be a ile kae?


3.2.12
A wena o bona e ke Lekope o na le tokelo ya gore a belaele?  


Fahlela
(2)

(4)

3.2.13
Hlaloša mebolelwana ye go ya ka moo e šomišitšwego ka gona 


temaneng.

(a)
go ja direthe

(a) go topa tša fase



(c)
go tšhela maphusese
(6)


[40]

POTŠIŠO 4

DIRETO


SENAKANGWEDI – D.M. MAMPURU


4.1
Bala sereto se ka šedi gomme o se sekaseke go ya ka dintlha tše di se 
latelago.


Meritimebedi

Meriti ye mebedi lefasetereng la ka!

Mongwe moriti, mong o tsebja ke mosadi;

Ke moriti, o swana le mong wa wona.


3

Ka bokopana, le ka boso, ba a swana;

Ka kgang, le ka swele, ba a swana;

Ka boradia, le bobe, ga ba fapane felo.


6

Moriti tenang, o ntshofatša pelo ya ka, e šweufetše!

Nna le wena, go amogetšwe mang pele fa?

Ke mang yo, lefasetereng la ka, mosadi?


9

O tšwa kae mola monna ka fa, a phela?

Ke kgale ke bona gore moriti wa bobedi o gona;

Nna ke wa go kokona marapo le melatša.

12

Wa bobedi moriti, o swana le mong;

Lehono ke wela tsela, ke kgotšwe.





4.1.1
Tšweletša maikutlo a sereti ka go fahlela karabo ya gago.
        (4)

4.1.2
Sereti se kwala se sa kgotsofala.  Re hlalošetše ka boripana ka 


pelaelo ya sereti.


4.1.3
Ntšha seka se se šomišitšwego mothalothetong wa 14 o be o bolele 

gore se ra go reng?
(10)

(4)


4.1.4
Bala methalotheto 2, 7, 12 le 14.  gomme o hlaloše gore sereti se ra 

go reng go wo mongwe le wo mongwe wa methalotheto yeo.

4.1.5
Ntšha mohlala o tee wa merumokwano ye e latelago.

(a) Morumokwano wa go thoma.

(b) Morumokwano wa gare.



(c)
Morumokwano wa go fetša.
(8)

(6)

4.1.6 
Sereto se sa meritimebedi se go ruta eng?  Hlaloša ka boripana.


4.1.7
Go ya ka kgopolo ya gago moriti wa bobedi ke mang?
(6)

(2)

[40]

GOBA


4.2
Bala direto tše di latelago ka tlhokomelo gore o tle o kgone go araba dipotšišo.


Thari ke boile ka ye kgolo.

Wa gago o kae mosadi,

Metangtang yona o feditše.

3

Ikele ka noši kgarebe,

Bosading bja gago o kgarebe.

Wa ka o lapišitšwe ke leromo,

6

Mponele ngwanaka hle!



4.2.1 
Sereto se, ke sa mohuta ofe?

4.2.2 
Sereti se be se tennwe ke eng ge se tla nyefola seretwa ka tsela ye?

4.2.3 
Go retwa eng seretong se?

4.2.4 
Sereti se ra eng ge se re bosading bja gago o kgarebe?

4.2.5 
Hlaloša mebolelwana ye e latelago.

(a) Thari ye kgolo.

(b) Metangtang


4.2.6
Efa molaetša wa sereto se.
(2)

(2)

(2)

(2)

(2)

(2)

(4)

Wena mantsho, go nna o nyakang?

O a ntlhaswa eupša o rata go ntšhala morago.

Ge ke go batamela, o a katologa;


3

Ge ke go swara, o a tšhaba;

Ge ke go lelekediša, o epela dinala fase.

La gago lebelo, mpšhe ke ngwana.


6

O wa ka, eupša lebelong o a ntšhia.




4.2.7
Na sonete ke sereto sa mohuta mang?


4.2.8
Efa kakaretšo ya sereto se.


4.2.9
Hlaloša seka se se somišitšwego mo mothalothetong wa bohlano go 

epela dinala fase
(2)

(6)

(2)

4.2.10
Ke seripa se fe sa polelo se se šomišitšwego methalothetong ye 


mebedi ya mafelelo.


4.2.11
Efa leina la sekapolelo seo se šomišitšwego mothalothetong wa 6.
(2)

(2)

Go bohloko bjang, go phela mmung!

Go bohloko bjang, go bitšwa ke Yena godimo!

Go bohloko bjang, go sepela swiswing?


3

Go bohloko bjang, go šupšašupša, o le motho?

Go bohloko bjang, go bitšwa phoofolo!

Go bohloko bjang, go bose bjang, go bitšwa motho!

6





4.2.12
Setsopolwa se se tšwa seretong sefe?

4.2.13
Anke o bale methalotheto ye meraro ya mathomo gomme o re 


hlalošetše gore moreti o šupa eng go wo mongwe le wo mongwe wa 

yona.


4.2.14
Efa morumokwano wa mathomo wo o hwetšwago seretong se.
(2)

(6)

(2)


[40]

POTŠIŠO 5

DINONWANE


MOEPATHUTSE – S.A. MAKOPO

5.1
Araba dipotšišo tše di latelago.


5.1.1 Akaretša nonwane ya Mpho ya badimo ka methaladi ye LESOME gomme o bontšhe bohlale bja ngwetši le mmatswale.

5.1.2 Efa merero ye MEHLANO ya dinonwane.

5.1.3 Efa mehola ye MEHLANO ya thetotumišo.


(20)

(10)

(10)

[40]

GOBA


5.2
Bala ditsopolwa tše di latelago gore o tle o kgone go araba dipotšišo.


Setsopolwa A


Tau ya buša ya re:  “Ke re ke a go ja monna, ga o kwe na?”

Ke ge mmutla o re:  “Ke a go kwa o re o swerwe ke tlala.  Eupša o ka se khore ge o ka ja nna.  Ntese ke go direle leano la go hwetša nama ya go nona …   A re epe molete.  Ge re feditše, wena o tsene ka gare ga wona.  Ke tla go khupetša ka mabu gore go šale hlogo ye ya gago kgakala.  Eupša o šene meno, o budulale tše o ka rego o hwile.  Nna ke tla sepela ka yo bitša maphoofolo ohle.




5.2.1 
Ke eng seo se ntšhitšego tau motseng wa yona?

5.2.2 
Ke phoofolo efe ye tau e gahlanego le yona la mathomo?

5.2.3 
Ke ka lebaka la eng mmutla a re tau a ka se khore ge a ka ja yena?
(2)

(2)

(2)

5.2.4 
Ke phoofolo efe ya go hloka mahlatse ye e ilego ya swarwa ke tau 
gomme ya bolawa?

5.2.5 
Go ile gwa direga eng ka mosela wa tau nakong ya ge e nametše 
ntlo?

5.2.6 
Mmutla o dirile eng ka letlalo morago ga go bua tau?

5.2.7 
Ditšhwene di be di gopola gore mmutla ke mang?

5.2.8 
Mmutla o ile wa fa ditšhwene molao ofe?

5.2.9 
Ke ka lebaka la eng o di file molao wa mohuta woo?
(2)

(2)

(2)

(2)

(2)

(2)


Setsopolwa B


Tau:  “O a tseba ke lebetše taba ya bohlokwa!  Nkabe ke boditše diphoofolo gore ke sa tlo di bitša gape go di botšiša mabitšo gore go se be le kgakanego.”

Morago ga matšatšinyana Kgoši tau a bitša pitšo ye nngwe gape.  Erile mola diphoofolo di kgobokane leboelela a di begela a re:  “Lehono ga ke a tla go le abela mabitšo.  Modiro woo o phethilwe maloba.




5.2.10 
Pitšo ya mathomo ya go bitšwa ke kgoši tau e be e le ya eng?

5.2.11 
Ke eng seo se bego se hlola kgakanego magareng ga diphoofolo?

5.2.12 
Ke phoofolo efe ye e ilego ya hwetšwa e lebetše lebitšo la yona?

5.2.13 
Hlaloša ka boripana gore go ile gwa direga eng ka phoofolo yeo.
(2)

(2)

(2)

(6)


Setsopolwa C


Ge e šetše e le sebakanyana e nwele meetse, ebile e sa khuditše ka tlase ga mohlare leribeng la noka, gwa tšwela dinkwe di nyaka bana ba tšona.

“Tama morwarre … nke o re nyakiše hle.  Ka baka la tlala re be re sa tšwele re ile go sela.  Re tlogetše bana ka segoleng.  Bjale re makatšwa ke ge ba se gona.




5.2.14 
Ke mang yo a botšišwago ke dinkwe?

5.2.15 
Bana ba dinkwe ba be ba ile kae?

5.2.16 
Go ya ka polelo ya dinkwe, di hweditše eng mo di bego di šiile bana 
ba tšona?

5.2.17 
Ke leano lefe le le logilwego ke phukubje go iphološa dinaleng tša 
bonkwe?
(2)

(2)

(2)

(4)

PALOMOKA YA KAROLO A: 2 x 40 =
[40]

[80]

KAROLO B

POTŠIŠO 6

TEKATLHAOLOGANYO


AIDS

Batho ba tšhošitšwe ke go kwa ka palo ya batho ba ba šetšego ba tsenwe ke bolwetši bja Aids mo South Afrika.  Bolwetši bja AIDS ke bjo bošoro kudu, go feta malwetši ka moka ao a tsebjago.  Ge bo swere motho o swanetše go no thoma le go laela.  Ga go ngaka, o swanetše go raga lepai.  Ditlhaka tše AIDS di emetše Acquired Immune Deficiency Syndrome.”

Bolwetši bja AIDS bo bakwa ke twatši yeo e bitšwago HIV.  Yona e dira gore mmele wa motho o fokole o palelwe ke go lwantšha malwetši.


Bolwetši bjo bo ka fetela motho ge a ka hlokomologa dilo tše di latelago:

· Go robala le motho yo a nago le twatši ye ka ntle ga tšhireletšo.

· Go kgomana le madi ao a nago le twatši ye ka ntle ga tšhireletšo.

· Mosadi wa moimana a ka e fetišetša go lesea la gagwe nakong ya pelego.

Kotsi ye kgolo ya AIDS ke gore ga go sehlare seo se tsebjago seo se ka alafago motho ge e mo swere.  Se sekaone e no ba go gana go robalana, go šomiša khondomo nako le nako goba o botšiše baoki le dingaka ka mekgwa ye mengwe ya go itšhireletša.

Go na le mekgatlo yeo e fago batho maele mabapi le bolwetši bjo.  Motho yo a go fago maele a ka se ke a utolla sephiri sa gago, a ka se go ahlole, o tla go eletša.  Go a kgonega gore batho bao ba nago le twatši ya HIV ba phele gabotse nako ye telele.  Le wena o ka thuša tabeng ye ka go dira tše di latelago:

· Go bontšha lerato, tlhompho le thekgo go bona.

· Go ba le tsebo ka ga bolwetši bjo gore o kgone go bolela ka tokologo.

· Go ba hlohleletša gore ba hwetše kalafo ge ba lwala.

Anke le tšeeleng taba ye hlogong, se lebaleng gore hlogomeetse e lotwa ke mong.




6.1 
Ke ka lebaka la eng mongwadi a re bolwetši bja AIDS ke bjo bošoro kudu?

6.2 
Ditlhaka tše AIDS di emetše eng?

6.3 
Bolwetši bja AIDS bo bakwa ke twatši efe?

6.4 
Hlaloša gore bolwetši bja AIDS bo ka fetela motho ka ditsela dife tše THARO.

6.5 
Motho a ka thuša bjang batho bao ba swerwego ke AIDS gore ba ipone ba 
swana le batho ba bangwe?  Hlaloša ka boripana.


(2)

(2)

(2)

(6)

(6)

6.6 
Ntšha maikutlo a gago mabapi le bolwetši bjo.

6.7 
Efa ditsela tše NNE tše motho a ka di latelago go thibela goba go itšhireletša 
go AIDS.

6.8
Thala papetlana ya karata goba postara yeo e tla rwalwago ke sehlophana sa 
baithuti ba ba sepelago mekgobeng ba lemoša batho ka bolwetši bjo.  Hlogo 
ya taba e be Temošo ka ga AIDS.  Ngwala dintlha tše NNE gomme di be le 
molaetša wa botšhošetši ka gare, goba go thibela bolwetši.
(6)

(8)

(8)

PALOMOKA YA KAROLO B:

PALOMOKA:
[40]

[120]

